
Portal da medias audiovisualas dal Grischun
Rimnar, cataloghisar ed intermediar documents da film e da tun 

 � La conservaziun e la tgira dal pa-
trimoni e da la memoria culturala dal 
chantun Grischun na sa restrenscha 
betg mo a las archivalias general-
main enconuschentas sco cudeschs 
e scrittiras, mabain cumpiglia er do-
cuments da film e da tun.   Quests pur-
taders da datas èn periclitads pli e pli 
fitg en consequenza dal fatg ch’els sa la-
schan conservar mo limitadamain e 
perquai ch’igl è pli e pli difficil da chat-
tar apparats da reproducziun che func-
ziuneschan.

Per quest intent ha l’Uffizi da cultura 
dal Grischun, partiziun Biblioteca chan-
tunala, mess ad ir il 2013 mesiras imme-
diatas cun las suandantas finamiras: re-
gistrar ils purtaders da films e da tuns 
d’ina relevanza istorica, segirar ils docu-
ments tut tenor il grad da periclitaziun, 
cataloghisar quels e render accessiblas las 
infurmaziuns respectivas en in catalog 
online (av-medienportal.gr.ch).

Las mate rialias audiovisualas collec-
ziunadas furman perditgas e regurdien-

tschas impur-
tantas da l’i-
storgia e da la 
cultura gri-
schuna. Il 
portal na sa 
drizza betg 
mo ad ina vas-

ta publicitad, mabain po er vegnir 
appli tgà en ils secturs scola, furmaziun, 
scienza, perscrutaziun ed animaziun da 
museums.

Ils inventaris collectads e las infur-
maziuns supplementaras derivan tant 
da museums, d’archivs culturals e d’in-
stituziuns chantunalas sco er da bancas 
da datas online e da persunas privatas. 
In dals films ils pli vegls deriva da Ri-
chard Caflisch. Il film mussa il quartier 
Lürlibad da Cuira durant ils onns 1920. 
Digitalisads ed integrads en la banca da 
datas han pudì vegnir en la fasa iniziala 
(2013–2016) tut en tut 6500 titels, da 
quels 1900 films, 2400 videos e 2200 
documents da tun. 

Numerus films, videos e contribu-
ziuns da tun stattan en relaziun in cun 
l’auter e pon vegnir attribuids a maun 
da lur context u da lur cuntegn ad ina 
collecziun. Las trais rubricas principa-
las tenor las qualas questas collecziuns 
èn gruppadas entaifer il Portal da me-
dias audiovisualas èn «Relaschs da per-
sunas singulas», «Projects ed institu-
ziuns» ed «Etnografias». Ulteriuras pus-
saivladads da filtrar ils cuntegns èn: onn 
da producziun, lieu da filmar, format da 
las medias, tun, colur, lingua, prove-
gnientscha, gener, copia digitala. I 
 suonda per mintgina da las trais rubri-
cas ina survista represchentativa d’in-
tginas collecziuns:

Relaschs u vastas collecziuns  
da e davart persunas 

Armanno Abeni (1933–2006) che deri-
vava da l’Italia dal Nord ha vivì dapi 
l’onn 1959 en il Partenz, nua ch’el ha 
conservà cun la camera sin celluloid – 
sper si’activitad sco camiunist – a par-
tir dals onns 1970 nundumbraivlas oc-
currenzas, festas e scenas da la natira da 
sia patria elegida. Il filmader ha elavurà 
il material posteriuramain, ha introdu-
cì passadis adequats e cumpara er sez en 
intgins documents. Ses relasch filmic 
extraordinari cumpiglia var 15 kilome-
ters films da super 8 e 40 cassettas da 
VHS-C ed è vegnì cataloghisà temati-
camain da l’intermediatura da cultura 
dal Partenz Marietta Kobald.

Carl Brandt (1893–1972) ha passen-
tà si’uffanza a Lindau ed a Francfurt ed 
è sa scolà sco fotograf en la fatschenta 
da ses bab. Suenter in accident l’onn 
1916 è el arrivà per ina dimora da cura 
ad Arosa. La cuntrada muntagnarda 
svizra al ha plaschì uschè bain ch’el è 
restà là ed ha lavurà tar divers fotografs 
sco emploià stagiunari. L’onn 1920 ha 

el avert in’atgna fatschenta ad Arosa, pli 
tard filialas a Ragaz Bogn ed a Soloturn. 

Carl Brandt è sa spezialisà en il sec-
tur da la fotografia da cuntrada, da tu-
rissem e da purtret. El ha fatg fotogra-
fias per hotels, films davart occurrenzas 
da sport e cartas postalas. En ses films 
ha Carl Brandt documentà Arosa dals 
onns 1930. Ils films dattan in’invista en 
la vita leva da l’auta societad internaziu-
nala avant il cumenzament da la Segun-
da Guerra mundiala. 

Andreas Flütsch (1923–2015) ha vi-
vì sco mastergnant, interprendider, ho-
telier ed ustier a St. Antönien. Cun sia 
camera Eumig da super-8 «Viennette 
3» ha el filmà durant ils onns 1970 e 
1980 principalmain en ed enturn ses 
lieu da domicil, dentant er a l’exteriur.

Konrad Flütsch-Gansner viva a St. 
Antönien ed è infurmà – sco istoricher 
local – davart ses vitg sco nagin auter. 
Ultra da sias activitads professiunalas 
sco manader dal Volg e sco pur è el s’en-
gaschà dapi blers onns sco president 
communal, sco landamma e sco depu-
tà. Sia savida è vegnida integrada en dif-
ferentas publicaziuns, uschia en il cu-
desch «Flurnamen der Gemeinde St. 
Antönien» ch’è cumparì l’onn 2012. 
Cun ina camera da film e da video ha 
Konrad Flütsch-Gansner stgaffì ina 
gronda documentaziun filmica da sia 
patria ch’el mussa adina puspè er publi-
camain.

La collecziun da Martin Möckli 
(1899–1995) cumpiglia ils films en ils 

quals el ha documentà, sco giast da va-
canzas da blers onns, il vitg da Tschier-
tschen dals onns 1930 e 1940. Möckli 
ha filmà principalmain en il format da 
9,5 mm. Ils avantatgs da quest format 
ha el er defendì sco manader dal 
«Schweizerisches Kino-Amateur-Bund 
9,5 mm». Ultra da ses dus titels ils pli 
enconuschents «Wildheuet im Bünd-
nerland» e «Romantik und Alltag in 
einem Bündner Bergdorf» ha el er fatg 
films davart l’Exposiziun naziunal dal 
1939, davart l’armada svizra en il ser-
vetsch activ e davart la battaglia dal 
graun durant la Segunda Guerra mun-
diala.

Tista Murk (1915–1992) ha scrit – 
sco scriptur e filolog grischun – en tut 
las linguas naziunalas, principalmain 
dentant en sia lingua materna vallader. 
Murk è stà tranter auter bibliotecari 
chantunal a Cuira e manader dals pro-
grams da Radio e televisiun da la Sviz-
ra rumantscha. La collecziun Tista 
Murk cumpiglia registraziuns sonoras 
(intervistas, reportaschas, referats e re-
gistraziuns da musica) dal relasch che sa 
chatta en la Biblioteca chantunala dal 
Grischun.

Remigio Nussio (1919–2000) è na-
schì ils 29 da fanadur 1919 a Brusio. 
Cun 6 onns ha Nussio frequentà uras 
da clavazin ed ha emprendì autodidac-
ticamain a sunar l’orgla. Sia scolaziun 
musicala ha el giudì al conservatori da 
Berna. Cun ses chor «Stella Alpina» e 
sco chantadur ha el sviluppà ina viva ac-

tivitad da concerts. La collecziun cum-
piglia plattas da grammofon commer-
zialas ed unicats da ses relasch che sa 
chatta en l’Archiv dal stadi dal Gri-
schun.

La collecziun Rudolf Olgiati (1910–
1995) unescha materialias davart l’ar-
chitect grischun. Il film dad Ursula Rie-
derer «Rudolf Olgiati, architect» da 
l’onn 1988 vegn cumplettà cun inter-
vistas che la filmadra ha fatg cun l’archi-
tect en vista al film.

Johannes Roffler (1904–1999) da Lu-
zein è stà l’architect d’insaquants edifi-
zis en il Partenz, sco per exempel la cha-
sa da scola da St. Antönien, l’edifizi dal 
consum a Fideris. Blers films dastgassan 
derivar da sia dunna oriunda da Cuira, 
Gerda Roffler-Alder (1910–2009). Il 
pèr era ferm collià cun la natira e viagia-
va gugent, quai sa reflectescha er en lur 
collecziun da films.

Il biochemicher da Basilea e directur 
da la Sandoz Arthur Stoll (1887–1971) 
è er stà in grond collecziunader d’art 
svizzer. Stoll era en contact cun bleras 
persunalitads impurtantas da la Svizra 
e da l’exteriur. Durant ses temp liber è 
el er sa deditgà a la fotografia ed al film. 
Da sia chasa da vacanzas a Lai era el sa-
vens sin viadi tras il Grischun, nua 
ch’ina part da ses films d’amatur, fin us-
sa nunenconuschents, è vegnida fatga.

Projects ed instituziuns 
Cuntrada da films dal Grischun dal Sid: 
Questa collecziun resumescha tut las 
medias AV ch’èn menziunadas en la pu-
blicaziun «Filmlandschaft Engadin, 
Bergell, Puschlav, Münstertal» (2003) 
sco er en il «Nachtrag 2003–2010» 
(2010) da Jürg Frischknecht, Thomas 
Kramer e Werner Swiss Schweizer.
Grischun vacanzas: La collecziun un-
escha principalmain films da reclama 
turistics da l’inventari da Grischun va-
canzas (anteriuramain Uniun da traffic 
dal Grischun) che sa chattan sco de-
posit permanent en la Biblioteca chan-
tunala dal Grischun.
Gieus olimpics: Questa collecziun cun-
tegna contribuziuns davart ils Gieus 
olimpics d’enviern ch’èn vegnids orga-
nisads gia duas giadas en il chantun 
Grischun. Dals 11 fin ils 19 da favrer 
1928 ha San Murezzan ospità ils II. 
Gieus olimpics d’enviern. I sa tractava 
dals emprims Gieus olimpics d’enviern 
independents, perquai ch’ils Gieus 
olimpics d’enviern da l’onn 1924 eran 
anc vegnids celebrads sco part dals 
 Gieus olimpics da stad ed eran vegnids 
declerads pir posteriuramain sco Gieus 
olimpics d’enviern. 20 onns pli tard è 
San Murezzan puspè stà il lieu da l’oc-

currenza da sport: Ils V. Gieus olimpics 
d’enviern èn vegnids averts – suenter 
ina pausa da 12 onns pervi da la guerra 
– ils 30 da schaner 1948 ed han durà fin 
ils 8 da favrer.
Viafier retica: En questa collecziun èn 
resumads titels da e davart la Viafier re-
tica sco er davart trajects parzials da 
quella, sco per exempel la viafier dal 
Bernina e da l’Alvra u il Glacier-Ex-
press. La rait da la viafier a binari stretg 
ch’è vegnida fundada l’onn 1889 è ve-
gnida engrondida permanentamain e 
cumpiglia oz 384 km. Las lingias da la 
Viafier retica mainan tras las autas 
muntognas e fascineschan cun la cun-
trada e sias ovras architectonicas sco ils 
tunnels e las punts. L’onn 2008 è ve-
gnida integrada la lingia da l’Alvra e dal 
Bernina en il Patrimoni mundial da la 
Unesco.
Parc naziunal svizzer: En questa collec-
ziun èn reunids ils titels ch’èn vegnids 
producids dal Parc naziunal svizzer ed 
ils titels davart il Parc naziunal. Il Parc 
naziunal è vegnì fundà il 1. d’avust 
1914 e cumpiglia oz 170,3 km2 sin ils 
territoris da las vischnancas da Zernez, 
S-chanf, Scuol, Val Müstair e Lavin. 
L’iniziativa da fundar in Parc naziunal 
ha gì la Societad svizra da las scienzas 
natiralas a Basilea. Per finanziar il 
tschains d’in emprim territori protegì è 
vegnida fundada gia l’onn 1906 la Lia 
svizra per la protecziun da la natira.
Preservaziun da la savida d’Avras: La 
collecziun unescha en tun ed en maletg 
intervistas cun perditgas davart lur re-
gurdientschas a la vita da mintgadi en 
la Val d’Avras durant ils onns 1900 fin 
2000. En il rom da la meglieraziun ge-
nerala d’Avras preserva Robert Heinz 
nums locals tradids e novs. Cun quai gi-
da el essenzialmain a mantegnair infur-
maziuns preziusas da l’istorgia, da la 
cultura, da la lingua e dals nums locals 
d’Avras e dals Gualsers.

Etnograficas 
En la collecziun Grischun talian en film 
ed en tun vegnan resumadas contribu-
ziuns che s’occupan da la caracteristica 
linguistica u culturala dal Grischun ta-
lian u che dattan ina survista istorica da 
las valladas grischunas da lingua talia-
na. Dal Grischun talian fan part la Bre-
gaglia, la Val Calanca, il Mesauc, il 
Puschlav sco er Beiva. Il talian furma la 
cuminanza linguistica la pli pitschna 
dal chantun Grischun triling.

En la collecziun Rumantschas e Ru-
mantschs en film ed en tun vegnan resu-
madas contribuziuns che s’occupan da 
la caracteristica linguistica u culturala 
da la Rumantschia u che dattan ina sur-
vista istorica da l’istorgia dals Ru-
mantschs. Il rumantsch dal Grischun 
vegn sutdividì en tschintg idioms cun 
mintgamai in’atgna lingua da scrittira. 
Daspera exista – cun il rumantsch gri-
schun ch’è vegnì creà l’onn 1982 – ina 
lingua da scrittira unifitgada.

En la collecziun Gualsras e Gualsers 
en film ed en tun vegnan resumadas con-
tribuziuns che s’occupan da las caracte-
risticas linguisticas u culturalas u che 
dattan ina survista da l’istorgia dals 
 Gualsers. Tar quels sa tracti dals descen-
dents da colonisaturs ch’han bandunà 
vers la fin dal temp autmedieval il Val-
lais Sura ed han fundà novs abitadis en 
vasts territoris da l’artg alpin. Sco carac-
teristica culturala dals Gualsers po ve-
gnir considerà lur dialect ch’è per gron-
da part sa mantegnì.

Blers films vegls dal Grischun documenteschan il svilup dals lieus turistics (Arosa 1913).

La preschentaziun:
Dossier «Portal da medias audiovisu-
alas dal Grischun».

Dapli infurmaziuns:
chatta.ch/?hiid=584
www.chattà.ch

Pagina d’entrada dal portal da medias audiovisualas.

